
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
পৌরাণিকী
ক্ষীণপুণ্য হইয়া পড়িতেছেন, কিন্তু আমি কি করিব ? আমি এ সম্বন্ধে কিছুই স্থির করিতে পারিতেছি না। আপনি অন্যত্র চেষ্টা দেখুন।”
নারদ এই উত্তর লইয়া আর বিষ্ণুর নিকট গেলেন না, তিনি স্বয়ং আর একটা উপায় উদ্ভাবন করিলেন ।
দক্ষের গৃহে উপনীত হইয়া নারদ দক্ষিকে প্ৰণামপূর্বক দাড়াইয়া রহিলেন। দেবশিল্পিনিৰ্মিত বহুমূল্য রোমাজ পরিচ্ছদে দক্ষের সুদীর্ঘ দেহ মণ্ডিত, র্তাহার কাস্তিতে প্রখর দেব-প্ৰভা, তাহা হইতে সৌরকরজ্বালা বিছুরিত। ললাটের শিরা স্ফীত, নেত্ৰে দৰ্প, ওষ্ঠ ও হনুতে বাগ্নিতার চিহ্ন। অহঙ্কারে স্ফীত মুখমণ্ডলে সর্বদা জগতের প্রতি উপেক্ষার ভাব বিদ্যমান । নারদকে দেখিয়া দক্ষ প্ৰজাপতি বলিলেন, “নারদ, তুমি কি শোন নাই, পিতা আমায় সমস্ত প্ৰজাপতিগণের উপরে আধিপত্য প্ৰদান করিয়াছেন । তোমার ঘটকালীতে সতী-মেয়েটাকে একেবারে ভরাডুৰী করিয়াছি, ভাঙ্গর বেটা বিশেষ অপদস্থ হইয়াছে। দেবীসমাজে আর তাহার স্থান নাই, যজ্ঞভাগ কেহ আর তাহাকে দেয় না-সে। একেবাৱে দেবসমাজ হইতে বিতাড়িত হইয়াছে।”
নারদ বলিলেন, “শিব আর কি অপদস্থ হইয়াছেন । শিবহীন যজ্ঞ আর কেহই করিতে সাহস পাইতেছে না । আপনার নিষেধ-বিধিতে এই লাভ হইয়াছে, দেবতাদের মধ্যেও আর কেহ যজ্ঞভাগ পাইতেছেন। না। তঁাহারা ক্ষীণ-পুণ্য হইয়া পড়িয়াছেন। ধরিত্রী যজ্ঞাহীন হইতে প্ৰপীড়িত হইতেছেন। পুষ্কর, শম্বর ও আবৰ্ত্ত প্ৰভৃতি মেঘমণ্ডল অন্তঃসারশূন্য হইয়া পড়িয়াছে। মহার্ণব জলহীণ হইয়া যাইতেছেন। বরুণের রাজ-কোষ শূন্য। হােমাগ্নির অভাবে মরুৎ-মণ্ডল দূষিত হইয়া পড়িয়াছে। শিবের কিছুই ক্ষোভ হয় নাই। নদী সিদ্ধি ঘুটিতেছে,

		 এই পাতা শেষ সম্পাদিত হয়েছে ০৮:২৫টার সময়, ১১ এপ্রিল ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

